
Meeqqanut Ilaqutariinnullu Ataatsimiititami siulittaasumik qinersineq

Aalajangiiffigisassaq
SagsID.: EMN-2022-04915
Suliffeqarfimmut Kiffartuussivik - Kommunaldirektøri Ole Jakobsen / OJAK

Inassuteqaat
Suliffeqarfimmut Kiffartuussiviup Meeqqanut Ilaqutariinnullu Ataatsimiititamut inassuteqaatigivaa:

- ataatsimiititaq siulittaasumik qinersissasoq

Suliassamik saqqummiussineq
Avaaraq S. Olsen (IA) 15. juuni 2022-miit borgmesterinngortussatut qinerneqarpoq. 
Tamatuma kingunerisaanik ataatsimiititaq nutaamik siulittaasoqalissaaq.

Naya-Sophia Lyberth (IA) ataatsimiititami siulittaasup tulliattut inissisimavoq.

Kommunit aqunneqarnerat pillugu Inatsisartut inatsisaat nr. 29, 17. november 2017-imeersumi § 
27 naapertorlugu ataatsimiititap ataavartup Kommunalbestyrelsimit ivertinneqartup siulittaasussani 
nammineq qinissavaa. Siulittaasup ataatsimiinnissat piareersassavai, ataatsimiigiaqqusissaaq 
ataatsimiinnerillu aqussallugit kiisalu aalajangiinerit imaqarniliamut allanneqarnissaat 
qulakkiissallugu.

Siulittaasup ataatsimiititaq sinnerlugu suliassat kinguartinneqarsinnaanngitsut imaluunniit 
nalornisoorutaasinnaanngitsut aalajangiivigisinnaavai. Suliassani inatsisiliornikkut 
ataatsimiititaliamut suliassanngortitaasimanngitsuni kinguartinneqarsinnaanngitsunili 
ataatsimiititaliami siulittaasup aalajangiitinnani borgmesteri ilisimatittassavaa, tamannali 
atuutinngilaq suliassani ataatsimiititaliamut suliassanngortinneqarsimasuni, tak. aqutsinermut 
inatsimmi § 27, imm. 2.

Ataatsimiititami ataavartumi ilaasortaq kinaluunniit siulittaasup atuuffianut tunngasumik 
sumilluunniit apeqquteqarsinnaavoq, siulittaasorlu ataatsimiititap ataavartup piumasaqaataanut 
tunngasumik paasissutissiissaaq. Siulittaasoq sutigut tamatigut ataatsimiititap aalajangiinerinut 
maleruuttussaavoq.
Suliffeqarnermut Isumaginninnermullu Ataatsimiititap suliassai aqutsinermi ileqqoreqqusat 
naapertorlugit aalajangersarneqassapput.

Ataatsimiititanut ataavartunut ilaasortanik qinersineq Kommunalbestyrelsip piffissami atuunneranut 
sunniuteqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

Inatsisitigut tunngavissaq allakkallu tunngaviusumik uppernarsaatitallit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
o Kommuneqarfik Sermersuumi Kommunalbestyrelsimut Aqutsinermut Ileqqoreqqusaq
o Meeqqanut Ilaqutariinnullu Ataatsimiititap suleriaasissaa 

Ilanngussat



Soqanngilaq.

